
Itsasuntzia museo bihurtzekotan dabiltza 2006-03-17

"Hendayako izarra" itsasuntziak 26 metroko luzeera, 6,40 metro manga eta 6 metrotako altura dauzka

proan, Mendexara ekartzeko lanetan ari dira helburu zehatz batekin.

Zergatik aukeratu da itsasuntzi hau ?
Garai bateko itsas-eraikuntzaren islada delako, itsasontzi honen ezaugarriak euskal ontzioletako eraikuntza
tradizionalekoak direlako, egurraz burutuak. Itsasuntziaren egitura azaleratu nahi da, helburua ez da

luxuzko instalakuntza bat jartzea, baizik eta ontzioletako lana eta aktibitateari buruzko esposizioa

antolatzea.

Proiektu honek tramitazio ugari eskatzen ditu: lehenengo itsasuntziren tonelajea neurtu behar da
untzijabe batekin eta ondoren zatikapen lana hasi . Horretarako, Ondarroako portura garraiatu beharko
litzateke eta bertan beharrezko ez den guztia kenduz ( kabina, lanabesak, mastak, kamarak, motorea...)

behin-behineko kokapenerako prestatu.

Mendieta ontziola desagertua dago gaur egun. Isuntza zubipean kokatzen zen berau, eta ibaiaren
beste aldean ontziola zahar bi mantentzen dira zutik. Marea baxuan, Mendietako ontziola izandakoaren
kanpoegiturako erraillak ikus daitezke, etorkizunean ekarriko den itsasuntzia kokatzeko erabiliko dira
hauek. Lea Ibilbidearen hasiera izango da puntu hau, hemendik bere hedapen guztian zehar zentru
interpretatibo eta informazio panelen bidez ikusleari garai bateko aktibitate eta lan mota ezberdinak

erakusteko asmoa dago; ontziolak, errotak, burdinolak, baserria, karobiak...



Untzia aukeratu eta Mendexara ekarri ondoren, esposaketaren diseinua gauzatzea izango da
hurrengo pausua. Aukerak ugariak dira, baina oraingoz untzien eraikuntza alorra nabarmendu
nahi da, terminologia eta lan teknikak garatuz, erlazionatutako beste gai batzuen artean; egur
mota eta erabilerak, beharrezko zen egun kantitatea, zenbat gizon eta denbora behar zen horrelako
untzi bat egiteko, lan espezialitate ezberdinak, ontzioletako lanabesak, planuak, itsasuntzi motak,

arrantza teknikak, untzien kostua, itsasuntziaren zatiak...

Esposaketa bisuala izatea da helburua gehienbat, esposaketa interaktiboa; datu zehatzak emanez

eta aldi berean ezagutzen ari garena ikusi eta ukitzeko aukerarekin.

Mendietako ontziolaren kokapena



